
"ᖁᐸᓄᐊᖅ ᓂᕆᒃᑫᔪᖅ ᖁᐸᓄᐊᓛᕋᕐᓂᒃ" 
ᐅᓪᓗᖓ ᖃᐅᔨᒪᔭᐅᖕᖏᑐᖅ

ᐱᑕ ᒧᐊᑲ ᐃᓅᓕᕐᑐᕕᓂᖅ 1951-ᒥ ᐊᒻᒪᓗ ᓅᑦᑐᕕᓂᐅᑦᓱᓂ ᑲᖏᕐᓱᐊᓗᑦᔪᐊᒧᑦ ᐃᓚᖏᓪᓗ
1950-ᐅᑎᓪᓗᒍ. ᓴᓇᐅᒐᕆᐊᖕᖓᓯᔪᕕᓂᖅ ᖁᓕᓪᓗ ᒪᕐᕈᓗᓂ ᐅᑭᐅᖃᕐᓱᓂ ᐊᑖᑕᒥᓂᒃ
ᑕᑯᓐᓇᓱᓂ ᐊᒻᒪᓗ ᐃᓕᓐᓂᐊᑎᑕᐅᓯᒪᔪᖅ ᓴᓇᖕᖑᐊᓯᒪᔪᓕᐅᕐᓂᒥᒃ ᓴᑭᒥᓄᑦ 20-ᓂᒃ

ᐅᑭᐅᖃᕐᓱᓂ. ᓴᓇᐅᒐᑦᓴᔦᓐᓂᐊᒧᑦ ᐅᖓᕙᒥ, ᐱᑕ ᐊᑐᖃᑦᑕᓯᔪᕕᓂᖅ ᑐᑦᑑᑉ ᓴᐅᓂᖏᓐᓂᒃ
ᓇᑦᔪᖏᓐᓂᓗ ᓴᓇᒐᓕᐅᕐᓱᓂ. ᕿᑐᒫᔭᒥᒃ ᐊᑦᓱᓈᓕᐊᕆᓯᒪᔪᒥᒃ ᐊᑐᕆᐊᒥᒃ ᐱᐅᒋᔭᖃᕐᒥᔪᖅ,
ᐅᒥᒻᒪᐅᑉ ᓇᑦᔪᖏᓐᓂᓗ ᐃᓪᓓᒍᑎᑦᓴᔭᓂᒃ, ᐁᕕᐅᑉ ᑑᒑᖏᓐᓂᒃ, ᓱᕐᖃᓂᒃ ᐊᒻᒪᓗ ᐃᕙᓗᓂᒃ.
ᓴᓇᐅᒐᓕᐊᕆᓲᖏᑦ ᐅᓂᒃᑳᑐᐊᑦ, ᐃᓄᐃᑦ ᐃᓗᕐᑯᓯᖏᑦ ᐊᒻᒪᓗ ᓄᓀᑦ. ᑕᑯᔭᐅᑐᐃᓐᓇᕆᐊᓖᑦ

ᐱᓇᓱᐊᕐᓯᒪᔭᖏᑦ ᐅᐃᓂᐲᒃᒥ ᓴᓇᖕᖑᐊᓯᒪᔪᐃᑦ ᑕᑯᕚᖃᕐᕕᖓᓂ ᐊᒻᒪᓗ ᑲᓇᑕᒥ
ᑕᑯᕚᖃᕐᕕᖓᓂ.

ᐊᓕᐊᓇᕐᑑᒍᑎᖓ ᓴᓇᖕᖑᐊᑎᐅᑉ
ᐱᑕᐅᑉ ᐊᑎᓕᐅᕈᑎᖓ ᐃᓚᐅᑎᑦᓯᔪᖅ ᐃᑎᒐᖏᓐᓂᒃ
ᖃᐴᑦᑕᓕᐅᑉ, ᑕᑯᓐᓇᐅᔮᕆᐊᒥᒃ ᐊᓕᐊᒋᓐᓂᕋᒥᒋᑦ

ᐱᐊᕋᐅᑦᓱᓂ.

